
Аннотация. Проводится сопоставительный анализ микротопонимии Белорусского Поозерья и Западного Полесья, 
определяются как общие черты, так и региональные специфические особенности принципов номинации данных 
регионов. Рассматриваются лексико-семантические группы микротопонимов Белорусского Поозерья и Западного 
Полесья: микротопонимы, отражающие физические и географические особенности местности, флору и фауну; мик- 
ротопонимы, отражающие хозяйственную деятельность человека, его образ жизни, религиозные представления  
и социальные отношения; микротопонимы, мотивированные именами собственными. На основе количествен-
но-процентного соотношения определяются продуктивные и малопродуктивные типы и подтипы микротопонимов 
каждого из регионов.

Уводзіны. Мікратапонімы з’яўляюцца неад’емнай часткай гісторыка-культурнай спадчыны  
краіны: яны захоўваюць каштоўную інфармацыю пра рэльеф пэўнай тэрыторыі, асаблівасці 
расліннага і жывёльнага свету, характар засялення, заняткі насельніцтва, асаблівасці эканаміч-
нага развіцця пэўнага рэгіёна. Як заўважае Я. М. Адамовiч, «мікратапонімы – гэта россыпы  
народнай мудрасці, творчасць народнага генія, вынік тонкіх назіранняў чалавека над наваколь-
наю прыродаю» [1, с. 8]. 

© Радзюль В. Ю., 2026

Тым не менш наяўнасць у беларускiм мовазнаўстве толькi пяцi буйных прац, прысвечаных 
разгляду розных аспектаў мікратапаніміі Беларусі (дысертацыйныя даследаваннi Я. М. Ада-
мовiча, А. М. Прышчэпчык, В. М. Емельяновiч, Г. А. Iвановай, В. А. Шклярыка), сведчыць пра 
недастатковую на сённяшнi дзень распрацаванасць гэтага напрамку ў айчыннай анамастыцы. 
Таму найважнейшымі задачамі анамастыкі на сучасным этапе з’яўляюцца збор, сістэматызацыя 
і навуковае апісанне мікратапонімаў. Неабходнасць вывучэння ўласных найменняў дробных  
геаграфічных аб’ектаў у першую чаргу абумоўлена экстралінгвістычнымі фактарамі: адсутна-
сцю пісьмовай фіксацыі мікратапанімічных адзінак, масавым знікненнем населеных пунктаў, 
зменай пакаленняў, носьбітаў анамастычнай інфармацыі. 

Мэта даследавання – параўнальна-супастаўляльны аналіз мікратапанімічнай прасторы Бела-
рускага Паазер’я і Заходняга Палесся ў лексіка-семантычным аспекце.

Задачы даследавання – сістэматызаваць фактычны матэрыял, сабраны падчас дыялекта-
лагічных практык, а таксама шляхам выбаркі з даступных друкаваных і рукапісных крыніц 
(слоўнікаў, манаграфій, артыкулаў, падборак мікратапонімаў і інш.); размеркаваць мікратапоні-
мы Беларускага Паазер’я і Заходняга Палесся па лексіка-семантычных групах; на аснове коль-
касна-працэнтных суадносін вызначыць прадуктыўныя і малапрадуктыўныя тыпы мікратапоні-
маў кожнага з гісторыка-этнаграфічных рэгіёнаў; выявіць агульныя рысы і адрозненні ў сістэме 
паазерскай і заходнепалескай мікратапаніміі.

Матэрыялам даследавання паслужылі назвы дробных геаграфічных аб’ектаў: Беларускае 
Паазер’е – 2489 адзінак, Заходняе Палессе – 2500 адзінак.

Асноўнымі метадамі, выкарыстанымі ў дадзенай працы, з’яўляюцца апісальны, параўналь-
на-супастаўляльны, а таксама элементы статыстычнага аналізу.

Асноўная частка. Выбар дадзеных гісторыка-этнаграфічных рэгіёнаў абумоўлены тым, 
што і Беларускае Паазер’е, і Заходняе Палессе маюць ярка выяўленыя прыродныя, гістарычныя, 
лінгвістычныя і этнакультурныя асаблівасці. Унікальнасць Беларускага Паазер’я заключаецца 
ў тым, што «дадзены рэгіён мяжуе з трыма дзяржавамі – Літвой, Латвіяй і Расіяй, а пагранічча 
заўсёды ўяўляе сабой складаны сацыякультурны феномен, для якога характэрна ўзаемадзеянне  
і ўзаемаўплыў розных груп людзей, іх культур, светапоглядаў і моў» [2, с. 98]. Заходняе Палес-
се, якое з’яўляецца часткай арэала былой прарадзімы славян, найстаражытнай этнакантактнай  
зонай, захавала многія рэлікты агульнаславянскай і ўсходнеславянскай культуры, вывучэнне 
якіх уяўляе вялікую навуковую цікавасць [3, с. 3].

У анамастычнай літаратуры існуе вялікая колькасць лексіка-семантычных класіфікацый  
тапонімаў і мікратапонімаў (класіфікацыі Г. М. Мезенка, В. П. Лемцюговай, В. М. Емельяновіч, 
В. А. Шклярыка, Б. А. Крука, Ю. Г. Сагановіч, Н. Р. Якубук, В. А. Жучкевіча і інш.). Пры правя- 
дзенні лексіка-семантычнай класіфікацыі мікратапонімаў Беларускага Паазер’я і Заходняга Па-
лесся за аснову прынята класіфікацыя Н. Р. Якубук [4, с. 184–187]. Аднак спецыфіка даследу-
емага мікратапанімікону дыктуе неабходнасць на базе гэтай класіфікацыі выпрацаваць больш 
канкрэтную класіфікацыйную схему, якая б улічвала ўсе адметнасці наяўнага мікратапаніміч-
нага матэрыялу. Мікратапонімы Беларускага Паазер’я і Заходняга Палесся выразна падзяляюцца  
на тры лексіка-семантычныя групы: 1) мікратапонімы, якія адлюстроўваюць фізіка-геаграфіч-
ныя асаблівасці мясцовасці, флору і фаўну; 2) мікратапонімы, якія адлюстроўваюць гаспадар-
чую дзейнасць чалавека, яго побыт, вераванні, грамадскія адносіны; 3) мікратапонімы, суаднос-
ныя з уласнымі імёнамі.

1. Мікратапонімы, якія адлюстроўваюць фізіка-геаграфічныя асаблівасці мясцовасці,  
флору і фаўну. Апелятывы, што адлюстроўваюць прыродныя асаблівасці мясцовасці, паслужылі 
крыніцай для ўтварэння вялікай колькасці мікратапонімаў, якія складаюць прыблізна аднолька-
вую колькасць на тэрыторыях абодвух гісторыка-этнаграфічных рэгіёнаў Беларусі: Беларускае 
Паазер’е – 42 % (1047 адзінак), Заходняе Палессе – 40 % (997 адзінак) – ад агульнай колькас-
ці даследаваных мікратапонімаў. У залежнасці ад прыкмет, пакладзеных у аснову намінацыі,  
дадзены тып назваў дробных геаграфічных аб’ектаў дыферэнцыруецца на шэсць тэматычных 
падтыпаў:

1) мікратапонімы, якія адлюстроўваюць асаблівасці рэльефу. 
На тэрыторыі Беларускага Паазер’я намі зафіксавана 290 адзінак (27,7 % ад агульнай коль-

касці мікратапонімаў, што адлюстроўваюць фізіка-геаграфічныя асаблівасці мясцовасці, фло-
ру і фаўну), якія суадносяцца з узвышанымі і нізіннымі формамі рэльефу: Амшáра б. (Кальнік 
Докш.), Балóтнікі л. (Прудзінкі В.-Дзв.), Балóтца с. (Загацце Докш.), Балóты ўр. (Задоры Леп.), 
Балóцежа л. (Абруб Беразвецкі Глыб.), Бéлае Балóта б. (Вілейка Докш.), Высóкія л. (Казлы 
Мёр.), Гарá ўр. (Баранаўшчына Брасл.), Гаравáтка л. (Мярэцкія Глыб.), Гарќшча ўр. (Альгова 
Віц.), Гóркі ч. в. (Астроўна Беш.), Кургáн узв. (Таўкіні Шарк.), Паднізóўе ўр. (Якубава Рас.), Чóр-
ная Гарá ўзв. (Лялеўшчына Гарад.), Я́мішча ўр. (Мішневічы Шум.) і інш.

У Заходнім Палессі гэты падтып прадстаўлены 194 назвамі (19,4 % у межах разглядаемага 
тыпу мікратапонімаў): Болóтцэ сж. (Намакрава Лун.), Вóвча Горá л. (Забалоцце Малар.), Горá 
п. (Заямнае Драг., Еўлаты Ів.), Гóрі п. (Сінкевічы Лун.), Горовáта ўр. (Парэчча Пін.), Горочкќ 
п. і л. (Навасёлкі Кам.), Градá сж. (Бастынь Лун.), Груд п. (Горск Бяроз.), Долі́на сж. (Азарычы 
Пін.), Заболóцье п. (Сінкевічы Лун.), Курганќ п. (Лумна Кам.), Луплéвськэ Булóто ўр. (Дубіца  
Брэсц.), Hіз п. (Бастынь Лун.), Оболóнне сж. (Шумакі Брэсц.), Островќ п. (Бастынь Лун.),  
Плёса п. (Чыжэўшчына Жаб.), Подгі́р’е п. і б. (Хадасы Жаб.), Я́міца ўр. (Ланская Малар.) і інш.;

2) мікратапонімы, матываваныя гідралагічнымі тэрмінамі.
Дадзены падтып у мікратапаніміконе Беларускага Паазер’я прадстаўлены 196 мікратапоні-

мамі, што складае 18,7 % ад агульнай колькасці дадзенага тыпу намінацыі: Азéрцы б. (Лісна 
В.-Дзв.), Азёрка воз. (Саламір’е Пол.), Ахрњмаўская Лукá ч. воз. (Ахрэмаўцы Брасл.), Бéлы Ручњй 
руч. (Каменка Брасл.), Бќцінская Тóня ч. воз. (Лісна В.-Дзв.), Валéр’еў Амýт ч. р. (Сар’я В.-Дзв.), 
За Азярóм ур. (Арлея Пол.), Завóзер’е сж. (Саламір’е Пол.), Зарњчный л. (Рыгораўшчына Шарк.), 
Крыні́ца п. (Мярэцкія Глыб.), Паазéр’е ч. в. (Бярозаўка Докш.), Падрњчачка ўр. (Гарэлае Докш.), 
Прудóк б. (Ахрэмаўцы Брасл.), Ставóк саж. (Павяцце Мёр.), Ручњй ур. (Зайцава В.-Дзв.), Чóрны 
Вір ур. (Барсеева Лёзн.), Які́маўскі Брод р. (Мішневічы Шум.) і інш.

У мікратапаніміі Заходняга Палесся гідралагічнымі тэрмінамі матывавана 121 назва (12,1 % 
ад агульнай колькасці мікратапонімаў дадзенага тыпу): Бродќ сж. (Трасцянка Пін.), Бýйстрая 
Стрýга сж. (Сітніца Лун.), Bір ур. (Хаціслаў Малар.), Вóлянське Гóзыро п. (Вулька Сіманавіцкая 
Драг.), Водзянóе б. (Чыжэўшчына Жаб.), Глыбóкый Брід луг (Востраў Пін.), Зарі́ччэ сж. (Хойна 
Пін.), Крыні́ца п. і сж. (Еўлашы Ів.), Озэрќско б. (Вялікі Лес Драг.), Под Рі́чкою п. (Боркі Бяроз.), 
Пруд ур. (Колкі Стол.), Пыдкрыні́ца п. (Турная Івац.), Радзівілóва Сáжалка саж. (Брашэвічы 
Драг.), Рњчкі б. (Гошчава Івац.), Рњчышчо ўр. (Іванкавічы Бяроз.) і інш.;

3) мікратапонімы, якія адлюстроўваюць асаблівасці глебы.
Значна меншую колькасць складаюць мікратапонімы Беларускага Паазер’я, суадносныя  

з відам, якасцю глебы (66 адзінак, 6,3 % ад агульнай колькасці дадзенага тыпу): Глей ур. (Лазічы 
Глыб.), Глі́наўка л. (Павяцце Мёр.), Глі́нішча п. (Баяры Пол.), Жвірóк п. (Галубаўшчына Брасл.), 
Камéннае ўр. (Перавоз Глыб.), Kамéнне п. (Саламір’е Пол.), Лќсаўка ўр. (Ласвіцкія Шум.), Пагнóй п.  
(Даравое Глыб.), Пескавáтка п. (Манякова Мёр.), Пішчáная Мéста ўр. (Уладычына В.-Дзв.), Пу-
стќр ур. (Прудзінкі В.-Дзв.), Пустњльнік ур. (Войтава В.-Дзв.), Пяскі́ п. (Kapaсіна Брасл.) і інш.

У мікратапаніміконе Заходняга Палесся дадзены падтып назваў адзначаны таксама ў невялі- 
кай колькасці (54 адзінкі, 5,4 % ад агульнай колькасці дадзенага тыпу): Глі́нішчэ п. (Бастынь Лун.), 
Глінóвое ўр. (Багданаўка Пін.), Глќныска п. (Дубіца Брэсц.), Гнілýха ўр. (Рэчыца Стол.), Гнóі п. 
(Радастава Драг.), Káменка п. (Трасцянка Пін.), Лќска п. і сж. (Асаўляны Драг.), Пустогóлец л. 
(Сітніца Лун.), Пыскќ ўр. (Юхнавічы Ів.), Пышчáнка п. (Сухоўчыцы Кобр.) і інш.;

4) мікратапонімы, матываваныя фларыстычнымі назвамі. 
Вялікую па колькасці падгрупу мікратапонімаў Беларускага Паазер’я складаюць намінацыі, 

матываваныя фларыстычнымі назвамі (272 назвы, 26 % ад агульнай колькасці дадзенага тыпу). 
Спектр найменняў дадзенага падтыпу разнастайны, у якасці матывавальных асноў выступаюць 
назвы лясных і садовых масiваў: Барóк л. (Казлы Мёр.), Барсукóўскі Сад ур. (Матырына Леп.), 
Бéлы Гай л. (Вярэнькі Паст.), Бярњзнік л. (Паметнікі Пол., Шэмітаўка Сен.), Дубрáва ўр. (Галубо-
ва Рас.), Éлачнік л. (Старыя Крукі Мёр.), Лясі́нкі ўр. (Цотава Чаш.), Лясóчак ур. (Ноў Лёзн.), Пý- 
шча л. (Вілейка Докш.), Рассéяная Рóшча л. (Лапушніца Гарад.), Узлéсак п. (Дуброва Гарад.) і інш.; 

найменні дрэў, кустарнікаў і паўкустарнікаў: Асі́наўка п. (Мураж Брасл.), Ёлачкі ўр. (Канавала-
ва Гарад.), Бярóзы ўр. (Барсукі Докш.), Дубкі́ ўр. (Дуброва Гарад.), Вћзішча ўр. (Лазічы Глыб.), 
Калі́нава ўр. (Мазалава Віц.), Крушќнка л. (Лісна В.-Дзв.), Лі́павіца сж. (Беразіно Докш.), Пад 
Ігрýшыну п. (Валынцы В.-Дзв.), Падрабі́ніна ўр. (Якубова Рас.) і інш.; назвы сельскагаспадар-
чых культур, травяністых раслін і кветак: Васілёк п. (Лагаўцы Рас.), Капýсцішча п. (Сяляўшчына 
Рас.), Капýсьнікі ўр. (П’яны Лес Докш.), Лапýшнік л. (Серкавіцы Тал.), Плюшчњўнік ур. (Стайкі 
В.-Дзв.), Хвашчавáцік сж. (Лагаўцы Рас.), Хвашчáнка сж. (Пяцюлёва Пол.) і інш.; агульныя назвы 
кустарнікаў, зараснікаў і відаў раслін: Агеéнкавы кустќ ўр. (Мішневічы Шум.), Лазá п. (Савуткі  
Шарк.), Карчќ ўр. (Слабада Докш., Сасноўка Пол., Лаўцы Глыб.), Карчњўя ўр. (Рожна Леп.), Кустќ ўр. 
(Яроміна Віц.), Ћгадна ўр. (Петракова Рас.), Ћгады ўр. (Уладычына В.-Дзв.) і інш.

Сярод даследаваных назваў дробных геаграфічных аб’ектаў Заходняга Палесся таксама 
зафіксавана вялікая колькасць мікратапонімаў, суадносных з назвамі расліннага свету (334 на-
звы, 33,5 % ад агульнай колькасці намінацый дадзенага тыпу). Дадзеная падгрупа прадстаўле-
на назвамі лясных і садовых масiваў: Барóк л. (Пескі Бяроз.), Берњзнікі сж. (Азарычы Пін.),  
Бір п. (Дзеткавічы Драг.), Боровóе п. (Ушкавіца Кобр.), Гаёк п. і л. (Пескі Кобр.), Дубрóва п. (Хо-
тамель Стол.), Залéссе п. (Валішча Пін.), Лесóк п. (Азарычы Пін.), Садóк п. (Ласіцк Пін.) і інш.;  
найменнямі дрэў, кустарнікаў і паўкустарнікаў: Асі́на п. і л. (Сенькавічы Івац.), Багнó сж. (Хой-
на Пін.), Бэзóк сж. (Сітніца Лун.), Бэрóзовэ сж. і п. (Валішча Пін.), Вéрбнэ ўр. (Аздамічы Стол.), 
Вќшня сж. (Бастынь Лун.), В’язóдуб’е п. (Сітніца Лун.), Грýшкы п. (Лапацін Пін.), Дубкі́ ўр. (Кол-
кі Стол.), За Хвóйкай п. (Гошчава Івац.), Калі́на ўр. (Глінка Стол.), Клёны п. і ч. в. (Гошава Драг.), 
Крушынá п. (Пярэспа Драг.), Подмалі́ннік ч. в. (Сінкевічы Лун.), Рокі́тнік сж. (Харава Пруж.), 
Cóсна п. (Горск Бяроз.), Чырóмха ўр. (Броннае Драг.), Ћсень л. (Сітніцкі Двор Лун.) і інш.; назвамі 
сельскагаспадарчых культур, травяністых раслін і кветак: Бульбóв’і ўр. (Дубай Стол.), Капýснык п. 
(Сычы Брэсц.), Кропќўныца луг (Жоўкіна Пін.), Мáкавішча ўр. (Доўгае Івац.), Пáпороць ур. (Тра-
вы Кобр.), Хвошчэвáцец п. (Бастынь Лун.), Хмылнќк ур. (Сычы Брэсц.) і інш.; агульнымі назвамі 
кустарнікаў, зараснікаў і відаў раслін: Корчќшчэ ўр. (Парэчча Пін.), Кýстоўе ўр. (Купяцічы Пін.), 
Лóзы сж. (Сітніца Лун.) і інш.;

5) мікратапонімы, матываваныя фаўністычнымі назвамі.
У Беларускім Паазер’і (52 назвы, 5 % ад агульнай колькасці дадзенага тыпу мікратапонімаў) 

прадстаўлены найменні, матываваныя назвамі жывёл: Бабрќ ўр. (Прудзінкі В.-Дзвін.), Барсукі́ л. 
(Бягомль Докш.), Ваўчќца ўр. (Зазыбы Віц.), Змéеўка ўр. (Гогалеўка Чашн.), Карóўе п. (Шатро-
ва В.-Дзвін.), Сыбáчына сж. (Шэмітаўка Сен.) і інш.; птушак: Буслќ сж. (Вярхоўе Беш.), Варóні- 
шча п. (Казлы Мёр.), Вýтачкі б. (Шэмітаўка Сен.), Гусћтнік ўр. (Купчэлі Брасл.), Лебядзі́нец воз. 
(Казлы Мёр.), Лáстаўшчына ўр. (Icai Брасл.) інш.; насякомых: Жукі́ п. (Высачаны Лёзн.), Камарќ п.  
(Бортнікі Глыб.) і інш.; рыб: Акунёўка воз. (Лісна В.-Дзвін.), Ляшчóўка ч. воз. (Крывасельцы Брасл.).

У мікратапаніміі Заходняга Палесся (52 назвы, 5,3 % ад агульнай колькасці дадзенага тыпу 
мікратапонімаў) асноўную колькасць назваў складаюць мікратапонімы, матываваныя назвамі 
жывёл: Барáн ур. (Дубіца Брэсц.), Барсукі́ п. (Сітніцкі Двор Лун.), Быкќ л. (Горск Бяроз.), Вóў-
ча луг (Жоўкіна Пін.), Зáйчык сж. (Пацы Драг.), Козá п. (Шумакі Брэсц.), Лосі́нец л. (Белаву-
ша Стол.), Мідвњжэ п. (Закляценне Драг.), Свіньћ ўр. (Колкі Стол.), Чэрэпáха ўр. (Дубай Стол.).  
Радзей у якасці ўтваральных асноў выступаюць назвы птушак і насякомых: Ворóнне ўр. (Падрэ-
чаны Кам.), Гусь л. (Плоскінь Пін.), Мурáшныкі л. (Дубіца Брэсц.);

6) мікратапонімы, матываваныя характарыстыкай аб’екта.
У мікратапаніміі Беларускага Паазер’я (171 назва, 16,3 % ад агульнай колькасці разглядаемага 

тыпу намінацый) гэты падтып фарміруюць назвы, суадносныя з лакалізацыяй аб’екта ў прас-
торы, з яго канфігурацыяй: Вýзенькія п. і сж. (Хвасты Брасл.), Вэлі́кае ўр. (Казлы Мёр.), Дóўгая б. 
(Хвасты Брасл.), Задќ п. (Лагаўцы Рас.), Канéц ўр. (Поціна В.-Дзвін.), Карќцішча ўр. (Лазукі 
Чаш.), Качаргá лес (Беразіно Докш.), Клін ур. (Якубова Рас.), Кут ур. (Мяжно Пол.), Крук ур. 
(Рудая Глыб.), Рог луг (Бярозава Уш.), Углќ п. (Старыя Валосавічы Леп.), Штанќ п. (Шчарбацкія 
Глыб., Галубоўшчына Брасл.), Шырóкая сж. (Шчаперня Пол.) і інш.; з якаснай характарыстыкай 
аб’екта, яго асаблівасцямі, колерам: Бéлае воз. (Казлы Мёр.), Гарњлік л. (Вераб’і, Жарнасекі Пол.), 
Зялёнка сж. і л. (Казлы Міёр.), Нéмаразь кр., якая не замярзае (інфарм.) (Ходцы Сен.), Палóмы л. 

(Залессе Пол.), Ржáвае б. (Камень Леп.), Серабрáнка кр. (Якубава Рас.), Сќрнік п., якое заўсёды 
застаецца сырым (інфарм.) (Рачнёва Мёр.), Чóрнае воз. (Казлы Мёр.) і інш.

Паказчыкі дадзенага падтыпу ў заходнепалескім мікратапаніміконе склалі 242 адзінкі і 24,3 % 
адпаведна. Сюды ўвайшлі мікратапонімы, суадносныя з лакалізацыяй аб’екта ў прасторы, з яго 
канфігурацыяй: Блќжнэ п. (Стрыгава Кобр.), Велі́кі Конéц ч. в. (Горталь Івац.), Верхі́ л. (Мана-
сеева Лун.), Ві́лы сж. (Сітніца Лун.), Грань п. (Азярніца Лун.), Грќвка сж. (Еўлашы Ів.), Дáльшэе п.  
(Сітніца Лун.), Дóўгае ўр. (Дубай Стол.), Корќто сж. (Сіманавічы Драг.), Край ур. (Медная Брэсц.), 
Крýглэ ўр. (Радзеж Малар.), Крукќ ч. в. (Стрыгава Кобр.), Крывóе л. (Навасёлкі Кам.), Малќі п.  
і паша (Сіманавічы Драг.), Подкóва воз. (Сычы Брэсц.), Шырóкі л. (Лінова Пруж.), Шњйка ўр. (Ва-
ратынічы Кобр.), Ýзка п. (Хмелева Кам.) і інш.; з якаснай характарыстыкай аб’екта, яго асабліва-
сцямі, колерам: Буéнне б. (Брашэвічы Драг.), Выгóда л. (Сітніцкі Двор Лун.), Глáткэ л. (Субаты 
Драг.), Глýха п. (Бастынь Лун.), Горќлэ л. (Дзеткавічы Драг.), Грузкóе ўр. (Варатынічы Кобр.), 
Замóкрэ ўр. (Лунін Лун.), Зелёное п. і сж. (Елна Лун.), Kрáсное ўр. (Вулька Другая Лун.), Рудќе п. 
(Бастынь Лун.), Стрáшнэ б. (Лунін Лун.), Суховќшча сж. (Гошава Драг.), Холóднэ л. (Лунін Лун.), 
Чóрна п. (Дарапеевічы Малар.) і інш. (табл. 1).

Табліца 1. Мікратапонімы, якія адлюстроўваюць фізіка-геаграфічныя асаблівасці мясцовасці, флору і фаўну

Table 1. Microtoponyms reflecting the physical and geographical features of the area, flora and fauna

Падтыпы Беларускае Паазер’е Заходняе Палессе

1. Мікратапонімы, якія адлюстроўваюць асаблівасці рэльефу 290 (27,7 %) 194 (19,4 %)
2. Мікратапонімы, матываваныя гідралагічнымі тэрмінамі 196 (18,7 %) 121 (12,1 %)
3. Мікратапонімы, якія адлюстроўваюць асаблівасці глебы 66 (6,3 %) 54 (5,4 %)
4. Мікратапонімы, матываваныя фларыстычнымі назвамі 272 (26 %) 334 (33,5 %)
5. Мікратапонімы, матываваныя фаўністычнымі назвамі 52 (5 %) 52 (5,3 %)
6. Мікратапонімы, матываваныя характарыстыкай аб’екта 171 (16,3 %) 242 (24,3 %)
Усяго 1047 (100 %) 997 (100 %)

2. Мікратапонімы, якія адлюстроўваюць гаспадарчую дзейнасць чалавека, яго побыт, 
вераванні, грамадскія адносіны. Назвы, якія адпавядаюць гэтаму тыпу, у мікратапанімічнай 
сістэме Беларускага Паазер’я налічваюць 590 адзінак, што складае 23,7 % ад агульнай колькас-
ці найменняў, у мікратапаніміконе Заходняга Палесся – 471 адзінку і 18,8 % адпаведна. Назвы 
дробных геаграфічных аб’ектаў дадзенага тыпу характарызуюцца разнапланавым з лексічнага 
пункту гледжання ўтварэннем і вылучаюцца ў наступныя падтыпы:

1) мікратапонімы, матываваныя тыпам, часткай паселішча.
На тэрыторыі Беларускага Паазер’я неаднаразова сустракаюцца назвы, матываваныя назвамі 

тыпаў паселішча і жылля (72 назвы, 12,2 % ад агульнай колькасці разглядаемага тыпу наміна-
цыі): Асéліца п. (Бягомль Докш.), Гарадзéц ўзв. (Лісна В.-Дзвін.), Гарадзі́шча ўзв. (Слабада Леп.), 
Двóрышча п. (Вітунічы Докш.), Засцéнак ур. (Гарачэвічы Леп.), Кі́слы Хýтар ч. в. (Чысці Вардам-
скія Докш.), Пад Сéлішчам сж. (Казлы Мёр.), Пасёлак ч. в. (Сіманавічы Чаш.), Слабадá ўзв. (Бе-
лая Ліпа Сен.), Сядзі́бы п. (Караліно Докш.), Сялі́бішча ўр. (Галубоўшчьша Брасл.) і інш.

У сістэме мікратапаніміі Заходняга Палесся дадзены падтып прадстаўлены 51 адзінкай (10,8 % 
ад агульнай колькасці дадзенага тыпу мікратапонімаў): Асéліца ўр. (Галік Івац.), Гарадќ ўр. 
(Гурка Драг.), Двóрышча п. (Жоўніна Пін.), Засці́нкы п. і сж. (Стрыгава Кобр.), Селó ч. в. (Горталь 
Івац.), Сыдќба ўр. (Гарадзец Кобр.), Хуторцќ ўр. (Колбікі Стол.) і інш.; 

2) мікратапонімы, матываваныя назвамі будынкаў жыллёвага і гаспадарчага прызначэння 
(Беларускае Паазер’е – 28 назваў, 4,7 % ад агульнай колькасці разглядаемага тыпу намінацыі): 
Драўні́к л. (Марцюхова Тал.), Дóмікі л. (Верамееўшчына Дубр.), Загумéння ўр. (Мяжно Пол.), 
Звярќнец ур. (Рудая Глыб.), Зóраў Ток ур. (Навасёлкі Паст.), Зќгарадзь ур. (Казлы Мёр., Маты-
рына Леп.), Kамóркі сж. (Сяляўшчына Рас.), Маркаћнава Пýня л. (Канстантова Сен.), Паграбóк л. 
(Антонава В.-Дзв.), Фéрма п. (Чэміса Пол.) і інш.

Назвамі будынкаў жыллёвага і гаспадарчага прызначэння матываваны 27 мікратапонімаў  
Заходняга Палесся (5,7 % ад агульнай колькасці дадзенага тыпу мікратапонімаў): Гýмна п. (Сіт-

ніца Лун.), Звэрќнэць ур. (Ляжыткавічы Драг.), Погрыбá п. (Лумна Кам.), Токові́шчэ п. (Бастынь 
Лун.), Хлывќшчэ п. (Броннае Драг.), Хéрма л. (Асаўляны Драг.) і інш.;

3) мікратапонімы, матываваныя назвамі зямельных участкаў.
У Беларускім Паазер’і колькасць назваў дадзенай групы налічвае 218 адзінак (37 % ад агуль-

най колькасці разглядаемага тыпу мікратапонімаў). Сюды ўвайшлі назвы дробных геаграфіч-
ных аб’ектаў, суадносныя са спосабамі распрацоўкі зямлі: Асцярóбы п. (Богіна Брасл.), Вќга-
ры ўр. (Нарушова В.-Дзв.), Вќдзерыца луг (Забабуры Гарад.), Лћды ўр. (Icai Брасл., Задуброўе 
Віц.), Пáсекі ўр. (Барсукі Докш.), Церабéж п. (Вераб’і Пол.) і інш.; спосабамі набыцця зямельнага 
ўчастка: Дзілћнка л. (Атрубак Докш.), Драбнћ ўр. (Пруднікі Докш.), Куплёнка ўр. (Ноў Лёзн.), 
Наддáткі п. (Караліно Докш.), Прырњз п. (Смалоўка Гарад.) і інш.; мэтай выкарыстання зямель-
нага ўчастка: Вќган ур. (Павяцце Мёр.), Вялі́кая Пóжня сж. (Мярэцкія Глыб.), Гарóд л. (Парэчча 
Докш.), Мурóжніца ўр. (Лабуноўшчына Уш.), Пáсбішча ўр. (Гарадзец Уш.), Пастаўні́к (Богіна 
Брасл.) і інш.; назвамі ворнай зямлі: Мáлае Пóльца п. (Леснікі Глыб.), Ні́ўкі ўр. (Залессе Глыб.), 
Пáхата ўр. (Паметнікі Пол.), Пáшня п. (Ворань Леп.) і інш.; назвамі зямельных участкаў у залеж-
насці ад даўнасці распрацоўкі: Зáлеж п. (Мураж Брасл.), Дзірвáн п. (Мураж Брасл.), Наві́нка п.  
(Вараб’і Пол.), Памéты сж. (Сяляўшчына Рас.), Старынá лес (Запруддзе Глыб.) і інш.; назвамі 
мер зямлі: Імшáрныя Шнурќ п. (Караліно Докш.), Маргі́ п. (Караліно Докш.) і інш.

На тэрыторыі Заходняга Палесся адзначана 217 (46,1 %) назваў, суадносных са спосабамі 
распрацоўкі зямлі: Выгарќ сж. (Мацы Кобр.), Вќдранка п. (Лунін Лун.), Гмќраў Пацярóб л. 
(Сенькавічы Івац.), Лћдо ч. в. (Горталь Івац.), Пáсека п. (Турная Івац.), Пóтырэб ур. (Батарэя 
Бяроз.), Церцéж п. (Бастынь Лун.) і інш.; спосабамі набыцця зямельнага ўчастка: Дылћнка луг  
(Жоўкіна Пін.), Кýпленіца п. (Азарычы Пін.), Мэнятњця ўр. (Замосце Кобр.), Прыдáткі п. (Тама- 
шоўка Брэсц.), Рќзка п. (Каўняцін Пін.) і інш.; мэтай выкарыстання зямельнага ўчастка: Вќ- 
гон ур. (Падрэчаны Кам.), Пастоўнќк луг (Закляценне Драг.) і інш.; назвамі ворнай зямлі: Ні́ўка п.  
(Турная Івац.), Полі́ток п. (Сычы Брэсц.), Полћнка ўр. (Колбікі Стол.), Хомынќвськы Полћ п. (Сі-
манавічы Драг.) і інш.; назвамі зямельных участкаў у залежнасці ад даўнасці распрацоўкі: Hавінá 
ўр. (Вялікі Краснік Пруж.), Старынá п. (Лунін Лун.) і інш.; назвамі мер зямлі: Волóка п. (Боркі 
Бяроз.), Дысятќна ўр. (Навасёлкі Кобр.), Моргі́ ўр. (Сочыўкі Ів.) і інш.;

4) мікратапонімы, матываваныя былым размяшчэннем прадпрыемства, установы, былым 
месцам промыслу, прызначэннем аб’екта (Беларускае Паазер’е – 47 назваў, 8 % ад агульнай коль-
касці разглядаемага тыпу намінацыі): Бýдзішча сж. (Застадолле Сен.), Ільнозавóд ч. в. (Сініцы 
Рас.), Кýзня ўр (Дуброва Гарад.), Масцярскі́я ўр. (Хутар Дзедзіна Мёр.), Млын ур. (Папшычы 
Глыб.), Піваварќшча (Ворань Леп.), Піларáма л. (Гута Паст.), Рум ур. (Луг Сен.), Смалянýха п. 
(Мішневічы Шум.), Цагéльня п. (Вяркуды Уш.) і інш.

У мікратапаніміі Заходняга Палесся зафіксаваны 34 (7,2 %) намінацыі, матываваныя назвамі 
вытворчых пабудоў і прадпрыемстваў: Бровáршчына п. (Імянін Драг.), Бýдышча п. (Мацы Кобр.), 
Гýта п. (Гутава Драг.), Млінќско п. (Лука Стол.), Смолћрня п. (Гошава Драг.), Цыгéльня п. (Дзет-
кавічы Драг.) і інш.;

5) мікратапонімы, суадносныя з дзеяннем, якое адбывалася на аб’екце, ці з прадметам  
на аб’екце.

Дадзены падтып уключае 48 найменняў на тэрыторыі Беларускага Паазер’я (8,1 % ад агуль-
най колькасці дадзенага тыпу мікратапонімаў): Аблáва п., дзе раней учынялі аблаву на ваўкоў 
(Ваўненкі Гарад.), Антóсевы Лáпці ч. в., дзе мужык згубіў лапці (інфарм.) (Пыршчына Глыб.), 
Газóўня ч. в., дзе раней запраўлялі газавыя балоны (Бабічы Глыб.), Купáнка саж. (Таўкіні Шарк.), 
Мачýлішча ўр., дзе мачылі лён (інфарм.) (Круткі Глыб.), Пáнская Купáльня ўр. (Узрэчча Глыб.), 
Пýшка ўзв., на якой стаіць помнік воінам-артылерыстам (інфарм.) (Крынкі Лёзн.), Рáда ч. в.,  
дзе збіраліся, каб пагаварыць, парадзіцца (інфарм.) (Баталі Гарад.), Стрњльбішча л. (Пруднікі 
Докш.) і інш.	

У мікратапаніміі Заходняга Палесся зафіксавана 45 назваў дадзенага падтыпу, што складае 
9,6 % ад агульнай колькасці разглядаемага тыпу мікратапонімаў: Гýлін л., калісьці тут гулялі, 
праводзілі ўсе вясковыя святы (інфарм.) (Сенькавічы Івац.), Засáдка ўр., дзе паляўнічыя рабілі  

засады на звяроў (інфарм.) (Гаравіца Драг.), Копані́ б., дзе капаюць торф (Галоўчыцы Драг.), 
Купáля саж. (Брашэвічы Драг.), Мóрдык п., калісьці паны тут мардавалі сялян (інфарм.) (Брашэ-
вічы Драг.), Сідзенóк л., дзе адпачывалі пастухі (інфарм.) (Лунін Лун.), Ховані́ б., у час шве-
даў людзі хаваліся ў гэтых балотах (інфарм.) (Крушына Брэсц.), Чоўнові́ца д., насыпаная праз  
балота; па абодва бакі яе былі равы, па якіх чаўнамі вывозілі сена з балота (інфарм.) (Харава 
Пруж.) і інш.;

6) мікратапонімы, матываваныя назвамі шляхоў зносін і мастоў.
У мікратапаніміі Беларускага Паазер’я гэты падтып назваў прадстаўлены 78 адзінкамі  

(13,2 % ад агульнай колькасці дадзенага тыпу мікратапонімаў): Асфальтóўка ур. (Дуброва Га-
рад.), Гасці́нец д. (Бярозаўка Докш.), Загáць ур. (Зазыбы Віц.), Задарóжжа ўр. (Навасёлкі Віц.), 
Клáдка ч. в. (Падбярэззе Віц.), Мастќ ўр. (Курына Віц.), Шлях ч. в. (Пнявічы Дубр.), Які́маўскі 
Брод ур. (Мішневічы Шум.) і інш.

У Заходнім Палессі зафіксавана 36 мікратапонімаў (7,6 % у межах разглядаемага тыпу мікра-
тапонімаў): Гаць ур. (Батарэя Бяроз.), Госці́нец л. (Турная Івац.), Грњбля д. (Сычы Брэсц.), Дорóга ўр. 
(Дубай Стол.), Замостóччэ п. (Валішча Пін.) і інш.;

7) мікратапонімы, якія адлюстроўваюць рэлігійныя вераванні, міфалогію.
На тэрыторыі Беларускага Паазер’я гэтая група ўключае ў сябе 45 найменняў (7,6 % ад агуль-

най колькасці дадзенага тыпу мікратапонімаў): Змяі́ная Магі́ла ўзв. (Завідзічы Леп.), Касцёл д. 
(Баравыя Чашн.), Крыж д., на баку якой стаіць крыж для малітвы (інфарм.) (Падбярэззе Віц.), 
Святáрня ч. в. (Асада Дзедзіна Мёр.), Царкаві́шча ўр. (Марчанкі Гарад.), Царкóўнае ўзв. (Свілы 
Шарк.), Чóртава Мéсца б. (Падбярэззе Віц.) і інш.

У мікратапаніміі Заходняга Палесся зафіксавана ўсяго 10 (2,1 %) такіх назваў: Манастќрськэ 
л. (Дубіца Брэсц.), Могќлнэ ўр. (Добрае Кобр.), Святње сж. (Асобавічы Пін.), Тры Крыжќ ўр.,  
дзе знаходзяцца тры магілы (інфарм.) (Дзеткавічы Драг.), Цэркóўная ч. в. (Выганашчы Івац.) і інш.;

8) мікратапонімы, матываваныя назвай прафесіі, родам заняткаў (Беларускае Паазер’е –  
19 назваў, 3,2 % ад агульнай колькасці разглядаемага тыпу намінацыі): Бóндараўка сж. (Беразіно 
Докш.), Ганчарóва ўр. (Замошша Леп.), Кавалёўка л. (Паметнікі Пол.), Канавáлішча ўр. (Баннікі 
Гарад.), Катлярóўка ч. в. (Пашкі Шарк.), Рыбакі́ п. (Рачнёва Мёр.), Папóўка ўр. (Гарачэвічы Леп.) 
і інш.

У мікратапаніміконе Заходняга Палесся налічваецца 11 адзінак разглядаемага падтыпу назваў 
дробных геаграфічных аб’ектаў (2,3 % у межах дадзенага тыпу мікратапонімаў): Бондарóўшчына 
ўр. (Багданаўка Пін.), Бóртнічча ўр. (Замосце Кобр.), Ковалёвэ п. (Галоўчыцы Драг.), Коню́х сж. 
(Намакрава Лун.), Попóўшчына п. (Пруж. Брэсц.) і інш.;

9) мікратапонімы, матываваныя назвамі сацыяльных груп і іх удзельнікаў, сацыяльных ста-
тусаў (Беларускае Паазер’е – 20 назваў, 3,4 % ад агульнай колькасці разглядаемага тыпу наміна-
цыі): Бáцькаўшчына ч. в. (Вялікая Выдрэя Лёзн.), Баћрка ч. в. (Бароўка В.-Дзв.), Браткі́ п. (Сень-
кавічы Івац.), Дзéдаўка п. (Расна Сен.), Казакі́ ч. в. (Сакольнікі Віц.), Кнћжынка воз. (Бабруй-
шчына Глыб.), Купчќха ўзв. (Лісна В.-Дзвін.), Мáчаха б. (Крынкі Лёзн.), Пáншчына ўр. (Баркова 
Гарад.) і інш.

Паказчыкі дадзенага падтыпу ў мікратапаніміконе Заходняга Палесся склалі 21 адзінку  
і 4,6 % адпаведна: Бáб’е сж. (Шумакі Брэсц.), Бáбушка п. (Вулька Лоеўская Пін.), Батракі́ п. 
(Лумна Кам.), Дзі́довська ўр. (Батарэя Бяроз.), Козакі́вка ўр. (Добрае Кобр.), Пáново сж. (Азарычы 
Пін.), Шляхéтскэе б. (Елка Лун.) і інш.;

10) мікратапонімы, матываваныя этнонімамі.
Нягледзячы на тое, што тэрыторыя Беларускага Паазер’я гістарычна заўсёды была месцам 

перасячэння народаў і культур, яе мікратапанімія, суадносная з этнічнымі назвамі, налічвае ўся-
го 15 адзінак (2,6 % ад агульнай колькасці дадзенага тыпу мікратапонімаў): Беларýсы ч. в. (Ко- 
шчава Беш.), Латќгава ч. в. (Нябышына Докш.), Літóўка ўр. (Пятроўшчына Глыб.), Лћхаўка ўр. 
(Маргавіца Докш.), Маскалі́ха ўр. (Станіслаўцы Глыб.), Рýскае ўр. (Гальніца Рас.), Татáрскія ч. в. 
(Сакольнікі Віц.), Цыгáнка ўзв. (Чапаеўскі В.-Дзв.), Швéдаўка ўзв. (Заскаркі Пол.) і інш.

Мікратапонімы, утвораныя ад этнонімаў, у складзе заходнепалескай мікратапаніміі скла- 
даюць усяго 4 % (19 адзінак) ад агульнай колькасці дадзенага тыпу мікратапонімаў: Літві́нуўка ўр. 
(Глінка Стол.), Лћхы ч. в. (Гумнішча Драг.), Нéмцы ўр. (Колкі Стол.), Полћцкэе б. (Лунін Лун.), 
Tатáрка л. (Сітніца Лун.), Турњчына п. (Чыжэўшчына Жаб.), Цыганóвэ л. (Лунін Лун.) і інш. 
(табл. 2).

Табліца 2. Мікратапонімы, якія адлюстроўваюць гаспадарчую дзейнасць чалавека, яго побыт,  
вераванні, грамадскія адносіны

Table 2. Microtoponyms reflecting a person’s economic activity, his way of life, beliefs, and social relations

Падтыпы Беларускае Паазер’е Заходняе Палессе

1. Мікратапонімы, матываваныя тыпам, часткай паселішча 72 (12,2 %) 51 (10,8 %)
2. Мікратапонімы, матываваныя назвамі будынкаў жыллёвага і гаспадарчага 
прызначэння 28 (4,7 %) 27 (5,7 %)
3. Мікратапонімы, матываваныя назвамі зямельных участкаў 218 (37 %) 217 (46,1 %)
4. Мікратапонімы, матываваныя былым размяшчэннем прадпрыемства,  
установы, былым месцам промыслу, прызначэннем аб’екта 47 (8 %) 34 (7,2 %)
5. Мікратапонімы, суадносныя з дзеяннем, якое адбывалася на аб’екце,  
ці з прадметам на аб’екце 48 (8,1 %) 45 (9,6 %)
6. Мікратапонімы, матываваныя назвамі шляхоў зносін і мастоў 78 (13,2 %) 36 (7,6 %)
7. Мікратапонімы, якія адлюстроўваюць рэлігійныя вераванні, міфалогію 45 (7,6 %) 10 (2,1 %)
8. Мікратапонімы, матываваныя назвай прафесіі, родам заняткаў 19 (3,2 %) 11 (2,3 %)
9. Мікратапонімы, матываваныя назвамі сацыяльных груп і іх удзельнікаў,  
сацыяльных статусаў 20 (3,4 %) 21 (4,6 %)
10. Мікратапонімы, матываваныя этнонімамі 15 (2,6 %) 19 (4 %)
Усяго 590 (100 %) 471 (100 %)

3. Мікратапонімы, суадносныя з уласнымі імёнамі. У мікратапаніміконе Беларускага 
Паазер’я налічваецца 314 адзінак найменняў дадзенага тыпу, што складае 12,6 % ад агульнай 
колькасці мікратапонімаў рэгіёна, у мікратапаніміконе Заходняга Палесся – 335 адзінак (13,4 %  
ад агульнай колькасці мікратапонімаў). Гэты тып мікратапонімаў падзяляецца на два падтыпы:

1) мікратапонімы, матываваныя антрапонімамі.
У Беларускім Паазер’і дадзеная група мікратапонімаў прадстаўлена 267 назвамі дробных 

геаграфічных аб’ектаў, што складае 85 % ад агульнай колькасці мікратапонімаў, суадносных  
з уласнымі імёнамі. У асновах такіх мікратапонімаў зафіксаваны асабовыя імёны ў поўнай 
форме: Адáмаўшчына п. (Запруддзе Глыб.), Аляксéяўка ўр. (Сценкі Докш.), Андрњеўшчына сж. 
(Абухава Беш.), Архі́паўшчына ўр. (Пушкі Лёзн.), Багданќ п. (Мішневічы Шум.), Івáнаўшчына л. 
(Казігорка Тал.), Рамáнава ўр. (Сарочына Уш.), Сяргéеўшчына л. (Папіна Сен.), Ћнава п. (Чэра-
сы Мёр.) і інш.; асабовыя імёны ў размоўнай форме: Гарáсімаўка сж. (Караліно Докш.), За Кóс-
цікам ч. в. (Хутар Дзедзіна Мёр.), Рóмка ўзв. (Асада Дзедзіна Мёр.), Ћсеўшчына ч. в. (Параф’яна-
ва Докш.) і інш.; мянушкі: Галéвічыха п. (Таўкіні Шарк.), Гусáк л. (Бортнікі Глыб.), Жакóва п. 
(Мікуліна Глыб.), Кýхцевіна л. (Бортнікі Глыб.), Рахмýсіха п. (Бабічы Глыб.) і інш.; прозвішчы: 
Бабќшкі п. (Рачнёва Мёр.), Бужќншчына п. (Манякова Мёр.), Дзяткóўшчына ўр. (Зазыбы Віц.), 
Кісялёўшчына п. (Запруддзе Глыб.), Лукінчóва ўр. (Есіпава Арш.), Рыкунóўшчына ўзв. (Новы Па-
гост Мёр.), Салаўёўшчына п. (Мярэцкія Глыб.), Шылаёўшчына ўр. (Зазыбы Віц.), Ю́чкава луг 
(Параф’янава Докш.) і інш.

Адантрапанімічныя назвы Заходняга Палесся налічваюць 309 адзінак (92 % ад агульнай коль-
касці дадзенага тыпу мікратапонімаў). Матывавальнай асновай тут паслужылі асабовыя імёны  
ў поўнай форме: Aнтóновка ўр. (Хмелева Кам.), Борќсовка п. (Галоўчыцы Драг.), Макáрувшчына 
ўр. (Дзмітравічы Кам.), Пáвлово ч. в. (Дарапеевічы Малар.), Пытрќвкы сж. (Галоўчыцы Драг.), 
Рамáнаўка п. (Гошчава Івац.) і інш.; асабовыя імёны ў размоўнай форме: Брóньское п. (Імянін 
Драг.), Грќцікова сж. (Сіманавічы Драг.), Дмќтрык п. (Ланская Малар.), Міхалкóво ўр. (Колбікі 
Стол.), Саўчукóва ч. в. (Лука Стол.), Ю́рковэ л. (Сялец Бяроз.) і інш.; мянушкі: Камчњй л. (Сень-

кавічы Івац.); прозвішчы: Бакýн ур. (Чухава Пін.), Банкóвськэ л. (Суткі Драг.), Бурачóўшчына п. 
(Какорыца Драг.), Вышнéвськэ п. (Аляксеевічы Драг.), Гќрново сж. (Бастынь Лун.), Жыгунќ ч. в. 
(Сычы Драг.), Крýпа сж. (Намакрава Лун.), Рыпыхќ ч. в. (Сіманавічы Драг.), Скырукќ ч. в. (Сіма-
навічы Драг.), Слізнёвае л. (Сенькавічы Івац.) і інш.;

2) мікратапонімы, матываваныя тапонімамі.
У мікратапаніміі Беларускага Паазер’я разглядаемы падтып (47 назваў, 15 % у межах да- 

дзенага тыпу) складаецца з наступных катэгорый дробных геаграфічных аб’ектаў: матываваныя 
камонімамі: Вћлі ўр. (Багуцкія Мёр.), Жмýркава ч. в. (Альгова Віц.), Зýева п. (Мішневічы Шум.), 
Катќ ч. в. (Каўшэлева Шарк.), Крáснаўка л. (Сталюгі Леп.) і інш.; матываваныя гідронімамі: 
Вћта п. (Рачнёва Мёр.), Дзві́нка луг (Падбярэззе Віц.), Дняпрóўка ўр. (Харкаўка Арш.), Забайкáл-
ле ч. в. (Зубава Арш.), Захóціна ўр. (Вялікае Жэжліна Леп.) і інш. Адзінкавымі прыкладамі прад-
стаўлены мікратапонімы, матываваныя астыонімамі: Мадрќд п. (Ланенка Дубр.); харонімамі: 
Швейцáрыя ўзв. (Высачаны Лёзн.); гадонімамі: Дýліна д. (Старое Сяло Віц.).

На тэрыторыі Заходняга Палесся намі адзначана 26 (8 %) назваў, матываваных камонімамі: 
Бобрóвіцкэ л. каля в. Бабровічы (Выганашчы Івац.), Брашывњччэ ч. в. (Брашэвічы Драг.), Былњнь-
скэ л. каля в. Бялынь (Ласінскі Драг.), Вћдо ўр. (Бабровічы Івац.), Ковалі́цькэ п., дзе працавалі 
сяляне з вёскі Кавалікі (інфарм.) (Лумна Кам.), Лáхаўскае сж. (Лахаўка Лун.) і інш.; гідронімамі: 
Запрќпець сж. (Баравікі Лун.), Падбéлы п. каля Белага возера (Нівы Бяроз.), Узлáне ўзв. на беразе 
ракі Лані (Намакрава Лун.) і інш. Найменні, утвораныя ад астыонімаў, харонімаў і гадонімаў, 
намі не выяўлены (табл. 3).

Табліца 3. Мікратапонімы, суадносныя з уласнымі імёнамі

Table 3. Microtoponyms corresponding to proper names

Падтыпы Беларускае Паазер’е Заходняе Палессе

1. Мікратапонімы, матываваныя антрапонімамі 267 (85 %) 309 (92 %)
2. Мікратапонімы, матываваныя тапонімамі 47 (15 %) 26 (8 %)
Усяго 314 (100 %) 335 (100 %)

Высновы. Вынікі параўнальна-супастаўляльнага аналізу мікратапаніміконаў Беларускага 
Паазер’я і Заходняга Палесся паказваюць, што лексіка-семантычныя групы намінацый у цэлым 
супадаюць. Тым не менш існуе некаторае разыходжанне колькасці мікратапанімічных адзінак  
у межах гэтых лексіка-семантычных груп. Так, у абодвух рэгіёнах пераважаюць мікратапонімы, 
якія адлюстроўваюць фізіка-геаграфічныя асаблівасці мясцовасці, флору і фаўну, але ў мікра-
тапаніміі Беларускага Паазер’я пераважаюць назвы, якія адлюстроўваюць асаблівасці рэльефу,  
а ў мікратапаніміі Заходняга Палесся – фларыстычныя назвы, што сведчыць аб істотнай розніцы 
прыродных умоў на поўначы i поўдні Беларусі. Яшчэ адной адметнай асаблівасцю з’яўляецца 
тое, што ў Беларускім Паазер’і сярод мікратапонімаў, якія адлюстроўваюць гаспадарчую дзей-
насць чалавека, яго побыт, вераванні, грамадскія адносіны, меншы працэнт найменняў склада-
юць мікратапонімы, матываваныя этнонімамі, а ў Заходнім Палессі – мікратапонімы, якія адлю-
строўваюць рэлігійныя вераванні, міфалогію. Невялікія адрозненні ў мікратапаніміі дадзеных 
рэгіёнаў абумоўлены асаблівасцямі гісторыі іх засялення, прыроды, эканомікі і гаспадаркі. 

Спіс скарачэнняў

Раёны: Арш. – Аршанскі, Беш. – Бешанковіцкі, Брасл. – Браслаўскі, В.-Дзв. – Верхнядзвінскі, Віц. – Віцебскі, 
Гарад. – Гарадоцкі, Глыб. – Глыбоцкі, Докш. – Докшыцкі, Дубр. – Дубровенскі, Леп. – Лепельскі, Лёзн. – Лёзненскі, 
Мёр. – Мёрскі, Паст. – Пастаўскі, Пол. – Полацкі, Рас. – Расонскі, Сен. – Сенненскі, Тал. – Талачынскі, Уш. – Ушацкі, 
Чаш. – Чашніцкі, Шум. – Шумілінскі; Брэсц. – Брэсцкі, Бяроз. – Бярозаўскі, Драг. – Драгічынскі, Жаб. – Жабінкаўскі, 
Ів. – Іванаўскі, Івац. – Івацэвіцкі, Кам. – Камянецкі, Кобр. – Кобрынскі, Лун. – Лунінецкі, Малар. – Маларыцкі, Пін. –  
Пінскі, Пруж. – Пружанскі, Стол. – Столінскі; аб’екты: б. – балота, в.  – вёска, воз. – возера, д. – дарога, кр. – крыніца, 
л. – лес, п. – поле, р. – рака, руч. – ручай, с. – сад, саж. – сажалка, сж. – сенажаць, узв. – узвышша, ур. – урочышча,  
ч. в. – частка вёскі; іншае: інфарм. – інфарматар, ч. – частка.

